
КЕНГЕШ

Муниципал сагъат

КъМР-ни Башчысы Казбек Коков 
Туризмни айнытыу жаны бла пра-
вительстволу комиссияны  жыйы-
лыууна къатышханды. Аны РФ-ни 
Правительствосуну Председатели-
ни орунбасары Дмитрий Черны-
шенко видеоконференция халда 
бардыргъанды.

Кенгешде туризмге жараулу тий-
релени айнытыуну, «Туризм эмда 
къонакъбайлыкъны къурау» мил-
лет проектге кёре бу ишни зако-
нодательствогъа келишдириуню 
амаллары сюзюлгендиле.  Аны бла 
байламлы Туризм жаны бла феде-

рал агентствону башчысы Зарина 
Догузова  башында сагъынылгъан 
миллет проектни толтурууну  «жол 
картасы» бла шагъырейлендир-
генди. 

 Жыйылыуда  Россейни финансла 
министрини орунбасары  Павел Ка-
дочников,  РФ-ни Къырал Думасы-
ны Физкультура, спорт, туризм эмда 
жаш тёлюню ишлери жаны бла 
комитетини таматасы Борис Пай-
кин, табийгъат байлыкъланы бла 
экологияны министри Александр 
Козлов, жарыкъландырыу министр 
Сергей Кравцов, «Корпорация 

Туризм.РФ» АО-ну баш директору 
Сергей Суханов,  губернаторланы 
къаууму да сёлешгендиле.

Къабарты-Малкъарда туризм 
жаны бла баш магъаналы  жумуш-
ладан бири «Элбрус» тау-лыжа 
курортну инфраструктурасын айны-
тыуду.  РФ-ни Правительствосу бла 
Къабарты-Малкъарны оноучулары 
Минги тауну тийресинде халкъла 
аралы даражагъа жетген тау-лы-
жа курорт къураргъа деп аллай 
борч саладыла. Жууукъ юч жылны 
ичинде курортда уллу тюрлениуле 
бардырыргъа белгиленеди. Ол 

санда жангы канат ызла, лыжала 
бла учарча жолла тартыллыкъдыла, 
тёгерек-баш тап халгъа келтирил-
ликди, машинала тохтарча жерле 
къураллыкъдыла.

Нальчик курортну айнытыуну 
юсюнден айтханда, мында ал-
гъыннгы санатор-курорт объектлени 
жангыртыргъа, башхаларын да иш-
лерге, шахарны айбатландырыргъа 
белгиленеди.

КъМР-ни Башчысыны бла 
Правительствосуну 

пресс-службасы.

КъМР-ни Башчысы Каз-
бек Коков «Кавказ» фе-
дерал трассаны  Р-217 ке-
сегинде жангыртыу ишле 
къалай баргъанларына къа-
рагъанды. 

Жолну Эски Черекден 
Аргуданнга дери 14-кило-
метрлик кесегин кенгер-
тиу мадарла этиледиле. 
Энди ол тёрт ызлыкълы 
боллукъду. Республиканы 
транспорт эмда жол мюлк 
министри Аслан Дыше-
ков билдиргеннге кёре, ол 
участканы эки ызлыкълы 
болгъаны азлыкъ этгенди 
эмда бир сутканы ичинде 
жюрюген автомобильлени 
саны 25 мингнге жетген-
лери ючюн, ол ауурлукъну 
кётюралмай башлагъанды. 

Бусагъатда  жолну баш 
къатысы салына турады, 
чыракълары бла чыпын-
ла орнатыладыла, жаяу 
жюрюгенлеге да энчи ыз 
бёлюнеди.  Жангыртыу 

ишле  федерал автомо-
биль жолланы «Кавказ» 
управлениясыны заказы 
бла бардырыладыла.

Казбек Коков жолоучу-
лугъуну кезиуюнде  Ар-
гуданны бла Урухну ара-
ларында жолну Осетия-
Алания Республиканы че-
гине дери жангыртыуну 
планларын да сюзгенди. 
15 километрни тутхан ол 
участканы кенгертиуню 

проект-смета документа-
циясын жарашдырыуну 
юсюнден былтыр окъу-
на келишим этилген эди. 
Къурулуш ишле уа быйыл 
башланырыкъдыла. Ала-
ны 2022 жылда бошаргъа 
белгиленеди.

КъМР-ни Башчысыны 
бла Правительствосуну 

пресс-службасы. Туризмге жараулу тийрелени айнытыуну,
къонакъбайлыкъны да юсюнден сёлешиннгенди

КЪАРАУ

Федерал магъаналы жол 
кенгертиледи, тапландырылады

КъМР-ни Башчысы Казбек Коков тёрели 
«муниципал сагъатны» бардыргъанды. 
Анда республиканы халкъына дарман 
салыу къалай баргъанына энчи эс бурул-
гъанды.

-Кишини да къоркъутургъа кюрешмейбиз, 
бир затны да жашырмайбыз – регионда 
ауругъанланы саны ёсюп барады. Бизде 
реанимациягъа бу жолча кёп саусуз бир 
заманда да тюшмегенди, реаниматологла 
кече-кюн демей ишлейдиле. Госпитальланы 
специалистле, дарманла, оборудование 
бла да не къадар толу жалчытыр ючюн 
биз къолубуздан келгенни аярыкъ тюйюл-
бюз. Алай ауругъанла, медикле да къалай 
къыйналгъанларыны сагъышын этигиз. Ке-
сигизни бла жууукъларыгъызны  къоруулар 
ючюн, чек салыу мадарла этилмез ючюн 
да жаланда бир амал барды – коронавирус 
инфекциягъа къажау вакцинация,- деп 
чертгенди республиканы оноучусу.

КъМР-ни саулукъ сакълау министри Ру-
стам Калибатов реанимация болушлукъ 
керек болгъан саусузланы саны иги да 
ёсгенин билдиргенди. Коронавирус инфек-
ция бютюн кюйсюз болгъанды, саусузла 

алгъындан эсе  бек къыйналадыла, бу ауруу 
багъыу амаллагъа бойсунургъа ашыкъмай-
ды, деп чертгенди ол. Аны айтханына кёре, 
реанимациялада шёндю 59 саусуз барды, 
аладан 45 ёпкелени солутхан аппаратлада-
дыла. Госпитальлада битеу да  373 адамгъа 
багъылады.

Эки ыйыкъны ичинде коронавирус инфек-
ция жукъгъанланы саны эки кере ёсгенди, 
госпитальлада ундурукъла да аллай бирге 
кёбейгендиле. Бюгюнлюкде эки госпиталь 
ишлеп турады -  1-чи номерли шахар кли-
никада бла кёп профильли районла аралы 
больницада. Алада ундурукъланы саны  
450 болады. 

Министр дагъыда арт сутканы ичинде 
компьютер томографиядан 148 адам ёт-
генин, аладан 70-нде вирус пневмонияны 
ышанлары табылгъанларын да эсгертгенди. 
Республикада иммунизация къыстау бара-
ды. Бюгюнлюкде вакцинация этдиргенлени 
саны 68 мингнге жетгенди. Дарман салыучу 
пунктла эрттенликден ингирге дери солуу 
кюнлеге бёлюнмей ишлейдиле. 

КъМР-ни Башчысыны бла 
Правительствосуну пресс-службасы. 

РФ-ни  Правительствосуну Председатели 
Михаил Мишустин Россейни Экономиканы 
айнытыу министерствосуна бла Финансла 
министерствосуна Тырныауузда Гирхожан 
черекде ырхы ызланы тазалау ишлеге 21,1 
миллион сом, Элбрусну тийресинде ырхы-
дан къорууланырча затланы къурулушларын 
ахырына жетдирирге деп да 48,2 миллион 
сом  бёлюуню юсюнден проектни хазырлар-
гъа буюргъанды. 

Иссиликге къошула баргъаны ючюн эмда 
бузла терк эригенлери себепли Элбрус рай-
онда ырхы келиуню къоркъууу сакъланады. 
Таш къатыш балчыкъ ётерик ыз тазаланса, 
ырхы артыкъ уллу хата салмазына, Бахсан 
сууну аллы да тыйылмазына  ышаныулукъ 
барды. 
Эсгертиу: Быйыл 15 июньда Пятигорскда 

РФ-ни премьер-министри Михаил Мишу-

стинни бла Казбек Коковну тюбешиулери 
болгъанды. Анда КъМР-ни Башчысы  Рос-
сейни Президентини Тырныауузда ырхы 
салгъан хаталаны кетериуню юсюнден 
буйругъу толтурулгъаныны юсюнден бил-
диргенди. Ол санда юч кёпюр жангыдан 
орнатылгъанды, ырхы ётген лоток таза-
ланнганды, ишлени бошауну проект-смета 
документациясы жарашдырылгъанды.

Казбек Коков Россейни премьер-мини-
стринден белгиленнген ишлени ахырына 
жетдирирге ахча бёлюнюрюн тилегенди.  
Михаил Мишустин ол заманда адамланы 
къоркъуусузлукълары ал жанында болур-
гъа кереклисин айтып, Казбек Коковха  
битеу жумушла да болжалларында тын-
дырырларын энчи контрольгъа алыргъа 
буюргъанды.

Бизни корр.

1. Къабарты-Малкъар Республиканы Баш-
чысында Стратегиялы айныу эмда миллет 
проектле жаны бла советни  «Къабарты-
Малкъар Республиканы Башчысында Стра-
тегиялы айныу эмда миллет проектле жаны 
бла советни къауумун эмда ол Советни 
президиумуну къауумун къабыл кёрюуню 
юсюнден» Къабарты-Малкъар Республи-
каны Башчысыны 2020 жылны 12 майында 
чыгъарылгъан 54-УГ номерли  Указы бла 
къабыл кёрюлген  къауумуна быллай тюр-
лениуле кийирирге:

а) Советни къауумуна бу адамланы къо-
шаргъа:

Пшиншев  К.Г. – Монополиялагъа къажау 

федерал службаны Къабарты-Малкъар 
Республикада Управлениясыны таматасы 
(ыразылыгъына кёре);

Сотталаны К.С. – Элбрус муниципал 
районну жер-жерли администрациясыны 
башчысыны къуллугъун толтургъан (ыра-
зылыгъына кёре).

б) А.К.Езаовну къуллугъун былай жазар-
гъа: «Къабарты-Малкъар Республиканы 
жарыкъландырыу, илму эмда жаш тёлюню 
ишлери жаны бла министри»;

в) Советни къауумундан Н.М.Бозиевни, 
К.Х-О. Залийхан улуну кетерирге.

2.Бу Указ анга къол салыннган кюнден 
башлап кючюне киреди.     

Тюнене РФ-ни Президенти Вла-
димир Путин къыралны инсанла-
ры бла тюзюнлей эфирде ушакъ 
бардыргъанды.  Быллай халда 
тюбешиу быйыл 18-чи кере къу-
ралады,   пандемия бла байлам-
лы ол былтыр болмагъанды. Аны 
россейли теле эм радиоканалла 
тюзюнлей эфирде кёргюзтгенди-
ле. 

Къыралны оноучусуна  соруула 
тюрлю-тюрлю болгъандыла – коро-
навирусха къажау вакцинациядан 
башлап, ич эм тыш политикагъа, 
Украина, Америка бла болумгъа, аш-
суугъа багъала ёсгенлерине дери. 
Дагъыда  кесини орунунда кимни 
кёргенини, Россейни келир кюню 
къаллай боллугъуну юслеринден  со-
рууладан да къачмагъанды ол. Ушакъ 
3 сагъат бла 42 минут баргъанды, 
аны кезиуюнде къыралны оноучусу 
68 соруугъа жууап бергенди.   

Битеу да бирге уа тюзюнлей эфирге 
къыралны инсанларындан миллион 
бла жарымдан аслам соруу келгенди. 
Аланы  телефон бла (675 минг), СМС 
билдириуле жазып (339 минг), сайтда 
(1312 минг), мобильный приложения-
да (106 минг), социальный сетьледе 
(342 минг)  берирге онг болгъанды.  

Тюбешиуню аллында Владимир 
Путин тюзюнлей эфирге келген со-
руулагъа барысына да жууапла бе-
рилликлерин чертгенди. «Бир соруу 
да эсленмей къаллыкъ тюйюлдю»,-
дегенди ол.

Инсанланы асламын а коронави-
русну жайылыуу, анга къажау вак-
цинация    къайгъыртханды. Алагъа 
жууаплай, къыралны оноучусу вакци-
нацияны  борчлу халда бардырыугъа 
къажау болгъанын айтханды. Алай, 
аны акъылына кёре, регионланы 
оночулары инсанланы къауумларына 
дарманны борчлу халда салдырыуну 
юсюнден оноу чыгъарыргъа эркин-
диле. Ол законланы чеклеринде 
болгъанын айтханды. 

Владимир Путин къыралда тёрт 
вакцина болгъанын, ала барысы да 
бирча хайырлылыкъларын кёргюзт-
генлерин белгилегенди эмда кеси 
«Спутник V» дарманны салдыргъа-
нын   билдиргенди. Ол инсанланы 

вакцинагъа кёз къарамлары тюр-
лениригине ышаннганын, аурууну 
жаланда дарманны болушлугъу 
бла хорларгъа онг болгъанын да 
айтханды.  

Коронавирусдан ауругъанланы 
реабилитацияларыны юсюнден да 
баргъанды сёз. Владимир Путин 
алгъын быллай жумушланы санато-
рийле толтургъанларын, алай бюгюн-
люкде аланы асламы солуу юйлеча 
ишлегенлерин айтханды Ол къырал-
да коронавирусдан аурууланы реа-
билитациялары жаны бла  система 
къураллыгъын  энчи белгилегенди. 

Ючюнчю классны окъуучусу уа 
жангы окъуу жылда дерсле къалай 
бардырыллыкъларын билирге сюй-
генди: партала артында, огъесе он-
лайн халдамы.  Къыралны башчысы 
оноу эпидемиология халгъа кёре 
чыгъарыллыгъын чертгенди. 

Украина бла байламлы соруула 
тёлери болгъандыла дерчады. Пу-
тин Зеленский бла тюбеширге уна-
рыкъмыды, деген соруугъа Путин 
Украинаны таматалары оноуну тыш  
къыраллагъа бергенлерин, алагъа 
башчылыкъны Америка этгенин 
айтханды. Болсада ол украинлыла  
къарындаш халкъ болгъанын черт-
генди эмда Зеленский бла ушакъдан 
къачмагъанын белгилегенди.    

Эквадордан келтирилген бананла 
къыралны ичинде ёсдюрюлген бы-
хыдан учуз некдиле, аш-суугъа багъ-

алагъа контрольну ким толтурады,  
деп да  соргъандыла. Путин   багъала 
битеу дунияда да ёсгенлерин, анга 
сылтаула кёп болгъанларын айтхан-
ды. Тышындан а Россейге картоф, 
быхы, кесибизде ёсдюрюлген тирлик 
жетмегени ючюн келтирилгенди.  
Багъала бал тузгъа, чёплеу жаугъа 
бютюнда ёсгендиле.  «Къырал би-
теу бу затланы биледи, аланы эсде 
тутады»,-дегенди ол. Власть органла 
ёсюуню тохтатыу жаны бла мадарла 
этгенлерин белгилегенди.

Къурулуш материалла  багъа бол-
гъанларыны сылтауларыны юсюнден 
соруугъа жууаплай, Путин ол инфля-
цияны хатасыды, деп чертгенди – ал-
гъын 4 процент болгъан эсе, энди 6 
процентге жетгенди. Ёсюуню тохта-
тыр мурат бла Ара банк ставкаланы 
кётюргенди. Алай бла инфляция 5 
процентге тюшеригине ышаннганын 
чертгенди ол. 

Мал тутханлагъа налог кийириледи 
деген хапарланы ангылатырын да 
тилегендиле. Къыралны башчысы 
ол   жыйыллыкъ тюйюлдю  деп шарт 
айтханды.

Процент ставкала уллу болгъанла-
ры, кредит къысха заманнга берилге-
ни бизнесни айнытыргъа чырмагъа-
нына да тарыкъгъандыла тюзюнлей 
эфирни кезиуюнде.  Сургутдан пред-
принимательге жууаплай, Владимир 
Путин пандемияны кезиуюнде гитче 
эм орталыкъ бизнес уллу къоранчла 

сынагъанын белгилегенди. Алагъа 
болушлукъгъа правительство тийиш-
ли мадарла кийиргенди. Ол предпри-
нимательни тилеги энчи тинтиллигин 
белгилегенди. 

Регионланы башчылары да был-
лай тюзюнлей эфирле бардырсала 
хайырлы боллугъун да айтханды 
Путин сорууладан бирине жууаплай. 
«Быллай жумушла магъаналыдыла. 
Адамларыбыз къайгъыларын билди-
редиле, аны блла бирге уа жеринде 
жарсыула ачыкъланадыла»,-дегенди 
ол.

Къуллукъдан эркин болгъандан 
сора къайда ишлериксиз деген со-
руугъа уа Путин: «Ол кезиуде ким 
ишлейди, печьде жатып турлукъма»,-
деп лакъырда этгенди. 

Кесини орунуна къыралны башчы-
сыны къуллугъунда кимни кёргенин 
да айтханды: «Президент болургъа  
сюйген адамлагъа болушлукъда 
кёреме кесими жууаплылыгъымы. 
Заман келсе, ма бу адам деменгили 
Россейге башчылыкъ эталлыкъды 
дерикме деп ышанама. Болсада Рос-
сейге ким оноу этеригин къыралны 
халкъы сайларыкъды»,-дегенди ол. 

Дагъыда тюбешиуде хыйлачыла 
адамланы алдап, банк карталарын-
дан ахчаларын урлагъанларыны, 
эллеге табийгъат газ, ичер суу тар-
тыуну, тыш къыраллы сайтланы бла  
социал сетьлени Россейде ишлерине 
чек салыуну, школланы бла сабий 
садланы мекямларын жангыртыуну, 
саулукъларына кёре чекленнген он-
глары болгъанланы реабилитация 
техника бла хакъсыз жалчытыуну 
юслеринден да соргъандыла. 

Россейни келир кюню къаллайды,  
деп да соргъандыла. Владимир 
Путин  Россей дуния башында же-
рине кёре кенг, табийгъат онглары-
на кёре уа бай къырал болгъанын 
чертгенди.  Алай эм уллу байлыкъ 
адамладыла, дегенди ол. «Халкъ-
ны тарыхы байды, ол а шёндюгю 
заманда артыкъда магъаналыды. 
Россейни ичинде жашау ышаннгылы 
болса, биз салгъан муратларыбызны 
толтураллыкъбыз»,-дегенди ол.

ТИКАЛАНЫ Фатима 
хазырлагъанды. 

ТЮЗЮНЛЕЙ ЭФИР

«Россейге ким оноу этеригин 
къыралыбызны жамауаты сайларыкъды»

«Кишини да къоркъутургъа кюрешмейбиз, бир затны да 
жашырмайбыз – регионда ауругъанланы саны ёседи»

Буйрукъ

Ырхы ызланы тазаларгъа эмда жангыларын 
къураргъа – 68 миллион сомдан аслам

Къабарты-Малкъар Республиканы  Башчысы                                                   К.КОКОВ
Нальчик шахар, 2021 жылны 28 июну, №75-УГ 

Къабарты-Малкъар Республиканы Башчысында 
Стратегиялы айныу эмда миллет проектле жаны бла советни 

Къабарты-Малкъар Республиканы Башчысыны 2020 жылны 12 майында 
чыгъарылгъан 54-УГ номерли Указы бла къабыл кёрюлген къауумуна 

тюрлениуле кийириуню юсюнден
Къабарты-Малкъар Республиканы Башчысыны

У К А З Ы

Къабарты-Малкъарны 
Б а ш ч ы с ы  Ка з б е к  Ко -
ков Районла аралы кёп 
профильли больницаны 
(ММБ) Лескен бёлюмюн-
де ишчи жолоучулукъда 
болгъанды. Республиканы 
оноучусу КъМР-ни Минз-
дравы «Саулукъ сакълау» 
миллет проектни чегинде 
сатып алгъан жангы эн-
чиленнген медицина ав-
тотранспортха къарагъан-
ды. Техника болжал халда 
ММБ-ны тийресинде ор-
налыпды, жууукъ заманда 
ол медучреждениялагъа 
ётдюрюллюкдю. 

Жангы жеринден теп-
дирилген флюорографла 
Бахсан шахар округну эм 
Бахсан районну, Чегем, 
Черек, Терк районланы ара 
район больницаларына 
берилликдиле, маммо-
графла – Прохладна ша-
хар округну эм Прохладна 

районну Ара район боль-
ницасына эм ММБ-гъа. 
Медицина техника узакъ 
элледе халкъны диспансе-
ризациясына эм туберку-

лёз тинтиулени бардыры-
угъа хайырланырыкъды.

Андан сора да, Казбек 
Коков прививка салгъан 
кабинетни ишине да эс 

бургъанды. Врачланы ай-
тыуларына кёре, ахыр ый-
ыкълада дарман салды-
рыргъа сюйгенлени саны 
ёсгенди, кюн сайын ол 

мурат бла бери сексенден 
артыкъ адам келеди.

Жолоучулукъну чегинде 
ММБ-ны Лескен бёлюмю-
ню мурдорунда Казбек Ко-
ковну эм къоркъуулу жукъ-
гъан ауруулагъа бакъгъан 
госпита льланы тамата 
врачлары бла тюбешиую 
къуралгъанды. Ушакъгъа 
1-чи номерли ГКБ-ны та-
мата врачы Анзор Кумы-
шев, 2-чи номерли ГКБ-ны 
тамата врачы Тогъуза-
ланы Залина, ММБ-дан 
Фатима Хачетлова, А.А. 
Хацуков атлы ЦРБ-дан 
Елена Кокова, Прохладна 
шахар округну эм Про-
хладна районну Ара рай-
он больницасындан Зита 
Шомахова, Терк районда 
ЦРБ-дан Залим Баксано-
ков къатышхандыла.

ТЮБЕШИУ

Саулукъ сакълау бёлюмню халына эс бурулгъанды, 
госпитальланы бюгюнлюкде ишлери сюзюлгенди

Ахыры 2-чи бетдеди.



Документле

Ахыры.
 Аллы 1-чи бетдеди.

Интернет-версия: gazeta.zamankbr.ruЗ А М А Н

Халкъны санын жазыу быйыл октябрьде бар-
дырыллыкъды. РФ-ни Правительствосу аны бла 
байламлы 21 июньда энчи бегим чыгъаргъан-
ды, дегендиле Шимал-Кавказстатда.

Биринчи эсепле быйылны ахырында чыгъа-
рыллыкъдыла. Жыйылгъан материал жараш-
дырыла туруп Росстат андан башха шартланы 
да басмаларыкъды. Ведомствону башчысыны 
орунбасары Павел Смелов айтханнга кёре, бю-
гюнлюкге переписьге хазырланыу ишни аслам 
кесеги тамам этилгенди: анкетаны формасы 
тохташдырылгъанды, регионлагъа планшетле 
жиберилгендиле, комиссияла эмда юй сайын 
барлыкъ адамла да сайланнгандыла.

«Биз бу ишни цифра халда ётдюрюрге хазыр-
быз. Битеу шартланы жыйгъан, тийишдирген 
эмда жиберген IT-системаны къурагъанбыз, 
сынап да кёргенбиз. Айтылгъаныча, регион-
лагъа планшетле да жетдиргенбиз», -дегенди 
Павел Смелов.

Эсге сала айтсакъ, РФ-ни Правительствосу 
Битеуроссей переписьни быйыл октябрьде 
бардырыргъа оноу этгенди. Кесин да ары дери 
эпидемиология болум игилениригине ышанып 
алай. Сёз ючюн, 2002 эмда 2010 жыллада да 
бу иш октябрь айда ётген эди.

УЛБАШЛАНЫ Мурат хазырлагъанды.

КъМР-ни Парламентини жай 
сессияда ахыргъы жыйылыуунда 
депутатла кадр соруулагъа къа-
рагъандыла, ючюнчю эм ахыргъы 
окъулууда Конституциягъа тюзети-
улени къабыл кёргендиле, респу-
бликалы бюджетге тюрлениулени 
тюзге санагъандыла. Аны спикер 
Татьяна Егорова бардыргъанды.

Жыйылыугъа сенатор Улбаш-
ланы Мухарбий, Къырал Думаны 
депутаты Геккиланы Заур, КъМР-
ни Башчысыны Парламентде эм 
сюд органлада келечиси Мадина 
Дышекова, прокурор Николай 
Хабаров, Адамны эркинликлери 
жаны бла уполномоченный Зу-
макъулланы Борис эм башхала 
къатышхандыла. 

Пленар жыйылыуну биринчи 
жарымы уа 17 июньда бардырыл-
гъанын айтырчады. Ол кюн а пре-
мьер-министр Мусукланы Алий 
правительствону былтыр ишини 
эсеплерин чыгъаргъан эди. 

КАДРЛА
Биринчиден, парламентарийле 

кадр сорууланы сюзгендиле. Муха-
мед Темботов Нальчик сюд район-
ну 7-чи участкасыны жарашдырыу-
чу судьясына салыннганды. Слава 
Хачетлов а Контроль-эсеплеучю 

палатаны аудиторуну къуллугъун-
дан эркин этилгенди. 

Жыйылыуну биринчи жарымын-
да «Заман» эм «Адыгэ псалъэ» 
газетлени баш редакторлары Атта-
ланы Жамал бла Мухамед Хафицэ 
къуллукъларындан эркин этилген 
эдиле. Аладан ол жаны бла за-
явленияла келгендиле. Бу жол а 
депутатла газетлени оноучуларына 
кандидатланы къабыл кёргендиле. 

Алай бла «Заманнга» тамата-
лыкъны Къонакъланы Хасан, 
«Адыгэ псалъэге» уа Заур Жиля-
сов этерикдиле. Культура министр 
Мухадин Кумахов, депутатланы 
ала бла шагъырей эте, професси-
онал билимлерини, журналисти-
када жетишимлерини юслеринден 
айтханды. 

 Татьяна Егорова Атталаны Жа-
мал бла Мухамед Хафицэ кёп 
жылланы ичинде республикалы 
газетлеге башчылыкъ этгенлери, 
ишлерин бет жарыкълы толтур-
гъанлары ючюн ыразылыгъын 
айтханды: «Ала республиканы 
тарыхында къыйын кезиуде та-

маталыкъ этгендиле газетлеге. 
Аланы профессионал билимле-
рини, сынауларыны хайырындан 
редакцияла салыннган борчланы 
бийик даражада толтургъандыла. 
Ызларындан келгенлеге газетледе 
салыннган иги тёрелени андан ары 
бардырырларын, басманы бютюн-
да бийик даражагъа чыгъарырла-
рын тежейме»,-дегенди спикер.

ТЮЗЕТИУ
КъМР-ни Констит уциясыны 

ючюнчю окъулуууна бир тюзетиу 

берилгенди. Законодательство эм 
жер-жерли самоуправленияны со-
руулары жаны бла комитетни баш-
чысы Борис Мальбахов ангылат-
ханыча, сёз 106-чы статьяны 1-чи 
кесегине тюрлениуню юсюнден 
барады. Анда Парламентге законо-
дательный башламчылыкъ этерге 
эркинликлери болгъанла белги-
леннгендиле. Дагъыда сенатор 
деген къуллукъ «РФ-ни сенатору – 
Къабарты-Малкъар Республиканы 
келечиси» деп жазылгъанды. 

БЮДЖЕТ
Депутатла республиканы быйыл-

гъа бюджетине тюзетиулеге да къа-
рагъандыла. Финансла министр 
Елена Лисун белгили этгенича, 
федерал арадан бюджетле аралы 
трансфертле берилгендиле – 1 
миллиард 477 миллион сом. Андан 
сора да, «Жашау журт-коммунал 
мюлкде жангыртыуну реформала-
рыны фонду» къырал корпорация 
республикагъа 107,5 миллион сом 
бёлгенди. Бу ахча адамланы оюлур-
гъа къоркъуулу юйледен кёчюрюу 
программагъа къоратыллыкъды. 

Инсанланы оюлургъа къоркъуулу 
юйледен кёчюрюу программаны 
быйыл бошаргъа белгиленеди. Бу 
жумушлагъа бюджетде битеу да 
бирге 246,9 миллион сом барды. 

 Алай бла бюджетни файдалары 
тюрленнгендиле эмда 45 миллиард 
236,1 миллион сомгъа жетгендиле. 
Елена Лисунну айтханына кёре, 
къырал борчну тёлегенде 171,3 
миллион сом аяллыгъы белгиле-
неди. 

Андан сора да, Тырныауузда 
сууну тазалаучу системаны проект-
смета документлерин хазырларгъа, 
Приэльбрусьеде канализация 
коллектор ишлетирге 15 миллион 
сом бёлюнюрюкдю. Ёксюз, къарар 
адамлары болмагъан сабийле-
ни жашау журтла бла жалчытыу 
программагъа уа 31,7 миллион 
сом салыннганды. Льготалары 
болгъан инсанланы дарманла бла 
жалчытыугъа бёлюннген ахча 37,6 
миллион сомгъа кёбейтилгенди. 
Битеу тюрлениуледен сора бюд-
жетни къоранчлары  46 миллиард 
4 миллион сомгъа жетгендиле. 
Ол 1 миллиард 157 миллион сом 
дефицит бла къуралады.

Депутатла Борчлу халда ме-
дицина страхованияны КъМР-де 
жер-жерли фондуну быйылгъа 
бюджетине тюзетиулени да сюзюп, 
къабыл кёргендиле.

РЕСПУБЛИКАЛЫ ЗАКОНЛА
Социал-культура, коммунал объ-

ектлени, уллу инвестиция про-
ектлени жашауда бардыргъанда, 
ала орналлыкъ жерни арендагъа 
аукционсуз бериуню жорукълары-
на къаралгъанды. Ол жаны бла 
республикалы законну проекти 
бла экономика айнытыу министр 
Рахайланы Борис шагъырей эт-
генди. Аны айтханына кёре, закон 
инвестиция ишни тирилтирге себе-
плик этерикди. 

Анга кёре, жер аукционсуз бе-
рилген проектни багъасы алгъын 
100 миллион сом болгъан эсе, энди 
300 миллионнга дери кёбейтиледи, 
алада бек аздан 50 ишчи жер къу-
ралыргъа тийишлиди.

Жыйылыуда дагъыда «Недрала-
ны юсюнден» закон федерал из-
лемлеге келишдирилгенди. «Жен-
гил таксиде инсанланы жюрютюу-
ге, жюклени ташыугъа контрольну 
низамыны юсюнден» республи-
калы закон кючюн тас этгени да 
тохташдырылгъанды. Депутатла 
Жаш тёлю палатаны къауумунда 

тюрлениулени да сюзгендиле.
Кюз арты сессияны ишини планы 

да къабыл кёрюлгенди. Контроль 
эм регламент жаны бла комитетни 
башчысы Кансаланы Еленаны айт-
ханына кёре, анга битеу комитетле-
ни эсгертиулери киргендиле. Алай 
бла план 25 жумушдан къуралады. 
Ол санда келир сессияда жамауат 
тынгылаула, «тёгерек столла», пра-
вительстволу эм комитет сагъатла 
бардырыргъа белгиленеди. 

ЭПИДЕМИОЛОГИЯ БОЛУМ
Ахырында Татьяна Егорова ко-

ронавирусну жангы тюрлюсю 
жайылып башлагъаныны, ахыр эки 
ыйыкъда ауруу жукъгъанланы саны 
ёсгенини, ол бютюнда жаш тёлюге 
къоркъуулу болгъаныны юслерин-
ден айтханды.  

 - Вирусну «Дельта» тюрлюсю 
бютюнда терк жугъады. Ол адамны 
саулугъуна ауур заран салады. Пан-
демияны биз жаланда бир амал 
бла хорларыкъбыз – вакцинаны 
болушлугъу бла. Ол барыбызгъа 
да белгилиди. Хау, ахыр кюнледе 
дарманны салдырыргъа сюйген-
лени саны ёсгенди. Алай ол да 
азлыкъ этеди. Жылны аллында 
къыралыбызда коронавирусха им-
мунитет сентябрьге дери жарашды-
рыллыгъына ышанып тургъанбыз. 
Алай вакцинацияны баргъанына 
да къарамай, анга бек аздан жыл 
жарым керек болгъаны ачыкъланн-
ганды. Аны бла байламлы респу-
бликаны инсанларын саулукълары 
ючюн жууаплы болургъа, дарман-
ны салдырыргъа тилейме,-дегенди 
спикер. 

Ол юлгюге башха къыралла-
ны келтиргенди. Алада жамауат 
вакцинасыз алгъын жашаугъа 
къайтыргъа онг болмагъанын ан-
гылап, дарманны салдыргъандыла 
эмда алада ауруу бла байламлы 
кийирилген чекле кетерилип баш-
лагъандыла. «Энтта къайтарып 
тилейме, медицина жаны бла 
чырмаула болмагъанла вакцинаны 
этдиригиз. Алай бла биз кесибизни, 
жууукъларыбызны жашауларын 
сакъларыкъбыз, медиклерибизге 
болушурукъбуз. Барыбыз да бирге 
болсакъ, пандемияны хорларыгъ-
ыбызгъа ийнанама»,-дегенди ол.

Жай сессия, тёреде болуучусуча, 
Россейни эм Къабарты-Малкъарны 
гимнлерин согъуу бла бошалгъан-
ды.

ТИКАЛАНЫ Фатима. 

ПАРЛАМЕНТ

Конституция ючюнчю эм ахыргъы 
окъулууда къабыл кёрюлгенди

Къабарты-Малкъар Республиканы Кон-
ституциясыны 100-чю статьясыны 1-чи 
кесегини «и» пунктуна, 117-чи статьясыны 
3-чю кесегине эмда «Къабарты-Малкъар 
Республиканы жарашдырыучу судьялары-
ны юсюнден» Къабарты-Малкъар Респу-
бликаны Законуну 6-чы эмда 7-чи статья-
ларына тийишлиликде Къабарты-Малкъар 

Республиканы Парламенти бегим этеди:
1. Темботов Мухамед Мухамедовични 

Нальчикни сюд районуну 7-чи номерли сюд 
участкасыны жарашдырыучу судьясыны 
къуллугъуна он жылгъа салыргъа. 

2. Бу Бегим къабыл кёрюлген кюнден 
башлап кючюне киреди.

«Къабарты-Малкъар Республиканы 
Контроль-эсеплеучю палатасыны  юсюн-
ден» Къабарты-Малкъар Республиканы 
Законуну 38-чи статьясыны 2-чи кесегини 
6-чы пунктуна тийишлиликде Къабарты-
Малкъар Республиканы Парламенти бегим 
этеди:

3. Хачетлов Слава Хадисовични 2021 
жылны 30 июнундан башлап Къабарты-
Малкъар Республиканы Контроль-эсепле-
учю палатасыны аудиторуну къуллугъундан 
эркин этерге.

4. Бу Бегим къабыл кёрюлген кюнден 
башлап кючюне киреди.

Къабарты-Малкъар Республиканы Прави-
тельствосуну Къонакъланы Азретни жашы 
Хасанны  «Заман» газетни баш редакторуну 
къуллугъуна салыргъа ыразылыкъ бериу-
ню юсюнден письмосуна (2021 жылда 23 
июньдан 20-3/1-4610 номерли) къарап, 
«Къабарты-Малкъар Республиканы Пар-
ламентини юсюнден» Къабарты-Малкъар 
Республиканы Законуну 8-чи статьясыны 22-
чи пунктуна  эмда «Заман» газетни редак-
циясыны Къабарты-Малкъар Республиканы 
Парламентини 2012 жылда 27 ноябрьде 

чыгъарылгъан 1325-П-П номерли Бегими 
эмда Къабарты-Малкъар Республиканы 
Правительствосуну 2013 жылда 17 апрельде 
чыгъарылгъан 224-рп номерли буйругъу бла 
къабыл кёрюлген Уставына тийишлиликде 
Къабарты-Малкъар Республиканы Парла-
менти бегим этеди:

5. Къонакъланы Азретни жашы Хасанны 
«Заман» газетни баш редакторуну къуллугъ-
уна салыргъа ыразылыкъ берирге.

6. Бу Бегимни Къабарты-Малкъар Респу-
бликаны Правительствосуна жиберирге.

Къабарты-Малкъар Республиканы Прави-
тельствосуну Жилясов Заурбек Шалауато-
вични  «Адыгэ псалъэ» газетни баш редак-
торуну къуллугъуна салыргъа ыразылыкъ 
бериуню юсюнден письмосуна (2021 жылда 
23 июньдан 20-3/1-4611 номерли) къарап, 
«Къабарты-Малкъар Республиканы Пар-
ламентини юсюнден» Къабарты-Малкъар 
Республиканы Законуну 8-чи статьясыны 
22-чи пунктуна  эмда «Адыгэ псалъэ» га-
зетни редакциясыны Къабарты-Малкъар 
Республиканы Парламентини 2012 жылда 

27 ноябрьде чыгъарылгъан 1325-П-П  но-
мерли Бегими эмда Къабарты-Малкъар Ре-
спубликаны Правительствосуну 2013 жылда 
17 апрельде чыгъарылгъан 224-рп номерли 
буйругъу бла къабыл кёрюлген Уставына 
тийишлиликде Къабарты-Малкъар Респу-
бликаны Парламенти бегим этеди:

7. Жилясов Заурбек Шалауатовични 
«Адыгэ псалъэ» газетни баш редакторуну 
къуллугъуна салыргъа ыразылыкъ берирге.

8. Бу Бегимни Къабарты-Малкъар Респу-
бликаны Правительствосуна жиберирге.

Бу кюнледе Х.М. Бербе-
ков атлы Къабарты-Мал-
къар къырал университетни 
Элбрусдагъы окъутуу-ил-
му комплексинде халкъ-
ла арлы къатышыу хал-
да «Жангы онжыллыкъда 
Россейде бийик билимни 
качествосуну гарантиясы» 
деген конференция бар-
дырылгъанды. Ол Билим 
бериу жаны бла миллет 
аккредитация агентствону 
(Росаккредагентство) баш-
ламчылыгъы бла къурал-
гъанды.

Конференциягъа алчы 
вузланы, бийик билимни 
качествосуна гарантия-
лыкъ этген халкъла аралы 
агентстволаны AAQ (Швей-
цария), FIBAA (Германия), 
ANQA (Армения), IQAA эм 
IAAR (Къазахстан) тама-
талары, Белоруссияны эм 
Узбекистанны къырал ор-
ганларыны келечилери къа-
тышхандыла. Россейде ко-
ронавирус жукъгъан ауруу 
жайылмазча чеклениуле 
кийирилгенлерини сылтау-
ундан тыш къыраллы экс-
пертле форумгъа дистанци-
он халда къошулгъандыла.

А л г ъ ы ш л а у  с ё з ю н 
КъМКъУ-ну ректоруну къул-
лугъун толтургъан Юрий 
Альтудов айтханды. «Кон-
ференцияны тематикасы 
билим бериу системагъа 
бек магъаналыды. Биз бий-
ик билимни качествосуну 
стандартизациясы бла бай-
ламлы соруулагъа жууапла 
алыргъа излейбиз, Рос-
сейде эм тыш къыралда 
хайырланылгъан ахшы сы-
намланы тинтирге сюебиз», 
- деп, ол жыйылыугъа къа-
тышханлагъа жетишимле 
тежегенди.

Форумгъа къошулгъан 
россей эм тыш къырал-
лы келечилеге КъМР-ни 
Правительствосуну Пред-
седателини биринчи орун-
басары Муаед Кунижев да 
ыразылыкъ сёзлерин теле-
грамма бла жибергенди. 

Конференцияда бийик 
билим бериуню кёп тюр-
люлюгюн эм качествосун, 
башха-башха къыраллада 
бийик билим бериуню ка-
чествосуна багъа бериуню 
юлгюлерин, аланы тен-
глешдириуню жалчытыу-
ну, россей вузланы билим 
бериу ишлерине тышында 
багъа бичиу сынамны сюз-
гендиле. 

Росаккредагентствону 
директору Лемка Султа-
нова эки секцияда бар-
дырылгъан конференци-
яны аллында бийик борч 
тургъанын белгилегенди. 
Проект европалы кенглик-
де качествогъа тышындан 
багъа берген юлгюлени 
кёргюзтюуге бурулупду, 
алай бла Россей Федера-
цияны вузлары, башха-
башха халкъла аралы ак-

кредитация агентстволаны 
сынамлары бла шагъырей-
ленирге онг табып, кесле-
рине тап келишгенлерин 
сайларыкъдыла.

Отрасльли конферен-
цияланы магъаналы ке-
сеги ишчи эм эки жанына 
да хайырлы контрактланы 
тохташдырыуду. Росаккре-
дагентствону форумунда 
вузла аралы келишим-
ле да жарашдырылгъан-
дыла. КъМКъУ эм Н.В. 
Склифосовский атлы терк 
болушлукъ тапдыргъан 
илму-излем институтну 
илму арасы келишим эт-
гендиле. Анга кёре, аланы 
келечилери, бир бирле-
ринде къонакъда болуп, 
билим бериу программа, 
инфраструктура, вузланы 
клиника мурдорлары бла 
шагъырейленирикдиле, 
бирлешген илму эм билим 
бериу программалагъа 
кёре ишлерикдиле.

КъМКъУ-ну пресс-
службасыны материалла-

рына кёре.

Темботов Мухамед Мухамедовични Нальчикни сюд районуну 
7-чи номерли сюд участкасыны жарашдырыучу судьясыны 

къуллугъуна салыуну юсюнден
Къабарты-Малкъар Республиканы Парламентини

Б Е Г И М И

Къабарты-Малкъар Республиканы Парламентини Председатели         Т.ЕГОРОВА
Нальчик шахар, 2021 жылны 29 июну, №329 - П-П

Хачетлов Слава Хадисовични Къабарты-Малкъар Республиканы 
Контроль-эсеплеучю палатасыны аудиторуну къуллугъундан 

эркин этиуню юсюнден
Къабарты-Малкъар Республиканы Парламентини

Б Е Г И М И

Къабарты-Малкъар Республиканы Парламентини Председатели         Т.ЕГОРОВА
Нальчик шахар, 2021 жылны 29 июну, №330 -П-П

Къонакъланы Азретни жашы Хасанны «Заман» газетни баш редакто-
руну къуллугъуна салыргъа ыразылыкъ бериуню юсюнден

Къабарты-Малкъар Республиканы Парламентини
Б Е Г И М И

Къабарты-Малкъар Республиканы Парламентини Председатели         Т.ЕГОРОВА
Нальчик шахар, 2021 жылны 29 июну, №332-П-П

Жилясов Заурбек Шалауатовични «Адыгэ псалъэ» газетни баш редак-
торуну къуллугъуна салыргъа ыразылыкъ бериуню юсюнден

Къабарты-Малкъар Республиканы Парламентини
Б Е Г И М И

Къабарты-Малкъар Республиканы Парламентини Председатели         Т.ЕГОРОВА
Нальчик шахар, 2021 жылны 29 июну, №331-П-П

Конференция

ЭСГЕРТИУ

Халкъны санын жазыугъа хазырлана

Саулукъ сакълау бёлюмню халына эс бурулгъанды, 
госпитальланы бюгюнлюкде ишлери сюзюлгенди

Тамата врачла республика-
ны оноучусуна «жол картагъа» 
тийишлиликде госпитальланы 
ауругъанла кёбейселе саусузла-
ны алыргъа хазырлыкъларыны 
юсюнден айтхандыла. Специа-
листле белгилегенлерича, аурууну 
азайгъан кезиуюнде, коронавирус 
бла кюреш сынам алырча, ала 
уллу москвалы эм тыш къыраллы 
ковидге къажау иш бардыргъан 
клиникалада болгъандыла. 

Анзор Кумышев былтыр бла 
тенглешдиргенде ауур саусузла-
ны саны ёсгенин, реанимация 
болушлукъ излегенлени саны кё-
бейгенин белгилегенди. Больница 

телемедицина технологияланы 
болушлукълары бла ауур саусуз 
чыкъгъан чакълада ковидге къа-
жау иш бардыргъан уллу арала-
дан консультацияла алгъанларын 
да айтханды ол.  Елена Кокова 
къошакъ халда медицина жатар 
жерле къуралгъанларын билдир-
генди, Зита Шомахова дезинфи-
каторну алыуну эм тохташдырыуну 
юсюнден хапарлагъанды. 

Сёлешиуге къошулгъанланы хар 
бири регионну таматасына кес-
лерини оноуларында болгъан го-
спитальланы ишлерини юсюнден 
айтхандыла. Ала Казбек Коковха 
саулукъ сакълау соруулагъа эс 
бургъанлай тургъаны, ишлеринде 
тыйгъычла болмазча къайгъыр-
гъаны ючюн ыразылыкъларын 

билдиргендиле. 
КъМР-ни саулукъ сакълау ми-

нистри Рустам Калибатов  го-
спитальланы акушер бёлюмле-
рини ишлерин энчилегенди, ала 
2020-2021 жыллада коронавирус 
жукъгъан ауруудан къыйналгъан 
неда анга ишеклилик чыкъгъан 
ауурлукълары болгъан эм сабий 
тапхан тиширыуланы алгъанлай 
тургъандыла. Акушер бёлюмлени 
ишлерини хайырындан пандеми-
яны кезиуюнде ана ауушхан бир 
болум да тюбемегенди.

Республиканы Башчысы тамата 
врачлагъа ыразылыгъын билдир-
генди, сёлешиуню эсеплерине 
кёре КъМР-ни Минздравына бир 
къауум соруугъа къараргъа буюр-
гъанды. Ол саулукъ сакълау жаны 

бла къураучу оноуланы жашаугъа 
кийиргенде госпитальланы тама-
таларыны практика сынамлары 
эсге алыныргъа тийишлисин энчи 
чертгенди. «Бюгюнлюкде бизге 
адамларыбызны жашаулары эм 
саулукълары бек магъаналыдыла, 
аны себепли къыралда эм дуния-
да болумгъа эс буруп, къоркъуулу 
вирусну юсюнде сынамыбызны эм 
жангы билимибизни хайырланып, 
алгъадан кёре билирге керекбиз 
эм аурууну кёбейирге боллугъуна 
хазырланыргъа», - деп эсеплеген-
ди Казбек Коков. 

КъМР-ни Башчысыны бла 
Правительствосуну 

пресс-службасы.

- Жангыртылгъан шахар ки-
тапханагъа бек сюйюп келген-
ме, - деп башлагъанды сёзюн 
Таймураз Ахохов. - Анда жаш 
адамлагъа терк окъуу жаны 
бла мастер-класс бардырыла 
тургъаны уа бютюн хычыуун кё-
рюннгенди. Аллай бир акъыллы 
кёзчюклеге, устазны айтханына 
сейир бла тынгылагъан сабий-
леге бютюн сюйюнюп къарагъ-
анма.

Ара шахарыбызны адамла-
рына китапханала керекмидиле 
деп сорсакъ, жууаплагъанла ба-
рысы да «хау» дерикдиле. Алай 
къайсы гаджетде да къайсы 
китапны да ачып къояргъа онг 
болгъаны ючюн,  шёндюгю дуни-
яда библиотекала адамла терк 
жокълагъан жерле тюйюлдюле.

К ъ а б а р т ы - М а л к ъ а р н ы 

100-жыллыгъын байрамлау-
ну чегинде 2020 жылда биз 
китапхананы жангыртыргъа 
оноу этгенбиз. Алай бла аны 
бюгюннгю жашаугъа къалай ке-
лишдирейик, аны къолайлыгъын 
тийишлисича къалай хайырла-
найыкъ деген соруу магъаналы 
болгъанды.

Алай бла Къулий улу атлы 
проспектде энди ол неда бу 
китапны алыргъа онг болгъан 
мекям угъай, шахарчылагъа 
кёп функциялы кенглик къурал-
гъанды, анда хар адам жюреги 
тартхан жумуш бла кюрешал-
лыкъды. 

Окъуу отоуладан сора да, ки-
тапханагъа ырахатлыкъ тийре 
да къошулгъанды, анда келген 
адам тынч олтураллыкъды, са-
бий отоу да жарашдырылгъан-

ды, ата-ана мында жумушуна 
къарагъынчы, гитчеле заманла-
рын сейирли оздураллыкъдыла, 
терезе ауузла да ишчи тийреле-
ча къуралыпдыла, зарядкалагъа 
розеткала тартылып, хакъсыз 
wi-fi.

Китапхананы мекямында би-
теу инженер ызла, юй баш алы-
шындырылгъандыла. Саулукъ-
ларында чекленнген онглары 

болгъанлагъа онгла да къурал-
гъандыла. Дизайнер тюрлениуле 
да кёпдюле мында: мекямны 
аллы тематикалы халда жангыр-
тылгъанды, ичинде да хар зат 
шёндюгюлю излемлеге кёреди.

Китапхананы шахарчыла бек 
сюерле, ол окъугъанла эм илму 
бла кюрешгенле излеген тын-
члыкълы тийре болур деп ыша-
нама.

«Запорожецле тюрк сол-
таннга къагъыт жазадыла» 
деген чыгъарманы оюмундан 
хазыр суратха дери сау 13 жыл 
озгъанды! Суратчы бир ненча 
кере Украинада болгъанды, 
къазакъланы бетлерине тюрс-
леп къарагъанды, изленнген 
сыфатланы табарча. Юй ке-
реклени, кийимни, сауут-са-
баны суратлагъанды, Сечьни 
юсюнден хапарлагъа тынгы-
лагъанды. 

Алып айтханда, чыгъармада 
керти къазакъла жокъдула: 
Репиннге нёгерлери эм та-
нышлары юлгюлеча болгъан-
дыла. Писарьны сыфатында 
тарыхчы-этнограф Дмитрий 
Яворницкийди. Петербургда 
консерваторияны профессору 
Александр Рубец Тарас Буль-
бады. Атаман Серкода генерал 
Михаил Драгомировну ышан-
ларын кёрюрге боллукъду. Ре-
пинни усталыгъы мында кюл-
кюню хар тюрлюсюн кёргюзте 
билгенинде да белгиленеди: 
ышарыуну, чам ышарыуну, харх 
этип кюлюуню… 1892 жылда 
суратны Александр Ючюнчю 35 
минг сомгъа сатып алгъанды. 

Чыгъарманы экинчи тюр-
люсю да барды. Аны Репин 
биринчиси бла бир заманда 
жазгъанды, ол Харьковда сакъ-
ланады.

«Иван Грозный эм аны жашы 
Иван 1581 жыл 16 ноябрь» деген 
чыгъарма Илья Ефимовични 
бек къыйын чыгъармаларын-
дан бириди. Иван Тёртюнчюню 
сыфатына художник Мясоедов 
бла композитор Бларамберг 
юлгюлюк этгендиле. Насып-
сыз царевични Репин жазыучу 
Гаршинни эм художник Менкни 
сыфатларына кёре жазгъанды. 

Сурат бла байламлы биринчи 
къаугъа 1885 жылда кёрмючде 
аны Александр Ючюнчю кёр-
генде болгъанды. Ол аны ас-
ламлагъа туура этерге тыйгъыч 
салгъанды. Алай юч айдан 
сора ол тыйгъыч кетерилгенди.

1913 жылда эски тёрелени ту-
туучу Абрам Балашов «асыры 
кёп къан барды» деп суратны 
бир ненча кере бичакъ бла 
ургъанды. Репин аны билгенде 
жюреги тутаргъа аздан къал-
гъанды. Ол, отоуунда ары-бери 
айланып, сарнап  жилягъанды 
деген хапар барды. Галереяны 
сакълаучусу уа, аллай ишни 
кётюралмагъанлай, кесин по-
езд тюбюне атханды.

Жараланы тап этерге онг 
болгъанды, алай толусунлай а 
угъай.  Ол болумдан сора су-
ратны сакъланнган жеринден, 

Третьяковкадан, тепдирирге 
жарамайды, аны тыш жерлеге 
чыгъарыргъа эркинлик жокъду. 

2018 жылда суратха биягъы 

чабыууллукъ этгендиле. Бу жол 
чыгъармагъа эсирген эр киши 
атылгъанды темир быргъы бла. 
Заранлыкъ алай уллу болгъаны 
ючюн бу къыймат къачан тап 
халгъа келтириллигин рестав-
раторчула алыкъа толу айтал-
майдыла. 

Репин узакъ ёмюр сюргенди. 
Ол 1930 жылда 86-жыллыгъын-
да ауушханды. Инкъыйлапдан 
сора аны Пенатыде сюйген 
юйю тыш къыралгъа саналып 
тебирегенди, Финляндияны 
тийресинде орналгъаны себеп-
ли. Совет властьла суратчыгъа 
ёз жерине къайтырын бир нен-
ча кере тилегендиле, алай ол 
унамагъанды. 

Ахча терк бошалгъанды, 
багъалы холстланы алыргъа 
онг болмагъанлай, ол лино-
леум кусоклада ишлеп теби-
регенди. «Къачхынчы» деген 
чыгъарма аллай мурдорда 
хазырланнганды. Иги тюрслеп 
къарасанг, аны алайлыгъын 
женгил эслерге болады. 

«Волгада бурлакла» деген 
чыгъарма ючюн Репин кёп 
тырман сёз эшитгенди: быллай 
затны къалай жазаргъа бол-
лукъду деп. Кир чабырлыла, 
аланы уа Венагъа кёрмюч-
ге элтедиле! Алай суратчы 
чыгъарманы князь Владимир 
Александровични тилеги бла 
жазгъанды, ол искусствону 
бек сюйгенледен болгъанды. 
Ол суратны биринчи ызларын 
кёрюп, сейирге къалгъанды: 
«Къаллай сыфатладыла была!» 
- деп, суратны ахырына жетди-
ририн излегенди.

Хар зат а 1869 жылда баш-
ланнганды, Репин Нева да 
этюдлагъа атланнганында. 
Жагъада омакъ адамла ай-

ланнгандыла, алагъа уа кёз-
лерин алмагъанлай кюнде 
кюйген бурлакла къарагъан-
дыла. Артдаракъда Репин Ши-
ряевогъа кёчюп бурлакла бла 
шуёхлукъ жюрютюп башлагъ-
анды. Аланы жашауларыны 
юсюнден соргъанды, суратха 
сыфатларын салырча сюелир-
ге тилегенди. 

Сёзге айтханда, бурлакны 
къыйынына бийик багъа берил-

генди. Аллай бир ненча жолоу-
чулукъдан сора ол сау жылны 
юйюрюн кечиндиралгъанды. 
Эр киши жыйынладан сора ти-
ширыуланыкъы да болгъанды. 

Сейирди Репиннге мистика-
лы суратчы деп айтылгъанны 
тарыхы да. Аллай хапарла-
ны художник бла шуёхлукъ 
жюрютген Корней Чуковский 
жайгъанды дейдиле. «Аны 
портретлеринде бир огъурсуз 
кюч жашырылыпды: ол сы-
фатын кёргюзтген хар жигит 
хазна къалмай жууукъ заманда  
дуниясын алышханды», - деп 
жазгъанды Корней Чуковский.

Ол ангылашыныулуду. Бир-
бир тенглерини сыфатла-
рын Репин суратха салыргъа 
ашыкъгъанды, нек дегенде, 
аланы къыйын ауругъанларын 
билип. Сёз ючюн, Мусоргский 
бла да алай болгъанды, ол аны 
больницада ёле тургъанында 
жазаргъа ашыкъгъанды. Ху-
дожникге кёп чыгъармаланы 
Третьяков сапариш этгенди, 
тенглерини сыфатлары «жау 
бояулу суратлада» сакъла-
нырча.

Бурлакла да терк дуниядан 
кетгендиле, дейдиле. Алай 
аллай къыйын ишде кёпмю 
тартырыкъды ким да? Дагъ-
ыда «Иван Грозный…» эм «Не 
ждали» деген чыгъармалагъа 
юлгю болгъан жазыучу Всево-
лод Гаршин кеси кесин ёлтюр-
генди, кесин бийик басхычдан 
атып. Алай аны да ангыла-
тыргъа боллукъду: жазыучуну 
нервалары ауруп бек къый-
нагъандыла.

АЙДАБОЛЛАНЫ Джамиля
 хазырлагъанды.

ЫРАЗЫЛЫКЪ

Жангыртылыула 
шёндюгю излемлеге кёредиле Къабарты-Малкъар Респу-

бликаны маданиятына уллу 
бушуу сынаргъа тюшгенди – 
жашаууну 81-жыллыгъында 
Россей Федерацияны искус-
стволарыны сыйлы къуллукъ-
чусу, Къабарты-Малкъар Ре-
спубликаны искусстволарыны 
сыйлы къуллукъчусу Влади-
мир Лилович Молов жашаудан 
кетгенди.

Владимир Лилович 1940 
жылда 2 ноябрьде Къабар-
ты-Малкъар АССР-ни Урвань 
районуну Герменчик элинде 
туугъанды. 1956 жылда Наль-
чикни музыка училищесинде 
хоровой дирижирование класс-
ха киргенди. Аны 1960 жылда 
жетишимли бошап, Саратов 
консерваториягъа киргенди. 
Ол анда эки факультетде, 
дирижирование эм компози-
торлукъ ызлада, окъугъанды. 
1965 жылда ол композитор-
теоретикча консерваторияны 
тауусханды.

1970 жылдан башлап Влади-
мир Молов – Тбилиссини кон-
серваториясыны аспиранты. 
Ол СССР-ни халкъ артисти, 
Социалист Урунууну Жигити 
А.М. Баланчивадзени классын-
да юйреннгенди. Анда Влади-
мир Лилович А. Шортановну 
либреттосуна кёре «Нартла» 
деген балетин къурагъанды, 

артда аны атын «Тауланы тау-
рухлары» деп тюрлендирилген-
ди. 1967 жылдан ол Къабарты-
Малкъар къырал филармони-
яны художестволу башчысы 
болгъанды, 1976 жылдан 1993 
жылгъа дери – республиканы 
маданият министрини орунба-
сары. 1993 жылдан 2005 жыл-
гъа дери – СКГИИ-ни маданият 
эм искусствола колледжини 
таматасы. Битеу урунуу жо-
лун ол профессионал жангы 
кадрланы юйретиуге, Къабар-
ты-Малкъарда дуния музыка 
культураны юлгюлерин про-
пагандалаугъа жоралагъанды. 

Владимир Лилович адыг 
халкъны тарыхында «Даха-
наго» (Солнцеликая) деген 
биринчи миллет операны авто-

руду, 1971 жылда А. Шортанов-
ну  либреттосуна  «Алданнган 
киеулюкле», 1973 жылда Б. 
Утижевни либреттосуна «За-
клинание» биринчи миллет 
опереттала, 1972 жылда «Та-
уланы тарыхлары» балетни, 
симфония чыгъармала, канта-
тала эм ораторийле, кёп санлы 
жырла эм романсла, отуздан 
артыкъ драмалы эм гинжи 
спектакльлеге макъамла; сим-
фониялы оркестр бла бирге 
фортепианогъа, быргъыгъа, 
флейтагъа, кларнетге, скрип-
кагъа эм миллет къобузгъа 
концертле къурагъанды.

Музыка искусствода жети-
шимлери ючюн Владимир Ли-
ловичге 1972 жылда «КъМР-ни 
искусстволарыны сыйлы къул-
лукъчусу» ат берилгенди, 1977 
жылда ол КъМР-ни Къырал са-
угъасын алгъанды, 1996 жылда 
ол «РФ-ни искусстволарыны 
сыйлы къуллукъчусу» бол-
гъанды, 2000 жылда – Кандур 
атлы халкъла аралы премияны 
лауреаты.

Огъурлу, жарыкъ, фахмулу 
инсанны юсюнден эсгериуле 
жюреклерибизде сакъланы-
рыкъдыла.

КъМР-ни Маданият 
министерствосу,

КъМР-ни 
Композиторларыны союзу.

МОЛОВ Владимир Лилович

НАСЫПСЫЗ ЮЙЮР
Аны Шалукъ, Къасым, Алий, 

Магомет, Сейта,  Аслан деп 
алты жашы, юч къызы да бол-
гъанды. Тамата жашы Шалукъ 
1938 жылда 15  январьда ту-
тулуп, 24-сюнде жоюлгъанды 
дейдиле архив къагъытла. 
Къасым 1931 жылда тутулуп, 
он жылгъа Сибирьге ашы-
рылгъанды. Алий,  Магомет, 
Сейта ол жыллада  тутулуп, 
жоюлгъандыла. 

Не зат этген эдиле ала былай 
ачыу сынарча? Жашла сабий-
ликден тауда малгъа къарагъ-
андыла. Къолайлы болгъан 
эселе да, ишлегенден. Алай 
а аны кечмегендиле. Жангы 
властьха да къажаудула деп 
даулагъандыла. Кёп тукъумну 
игилерин алай бла жойгъан-
дыла.

Алгъаракъда, Абдуллаланы 
Залимхан жазып, Интернетде 
бу ариу, алай насыпсыз юй-
юрню кичи жашыны юсюнден 
хапар чыкъгъанды. Окъугъан-
ла, окъумагъанла да болурла, 
билселе игиди.

 
ЖАЛГЪАН  

КЪАГЪЫТЛА 
 1921 жылда 8  апрельде 

Нальчикни толтуруучу коми-
тетинде учредительный съезд 
баргъанда, аны ишине Элбай-
ланы Хатуу къатышханды. Аны 
анда президиумгъа айыргъан-
дыла.

1923 жылда уа Элбайланы 
Къасымны аты айтылады – аны 
Огъары Чегемни Эл советини 
башчысына айыргъандыла. Ол 
жыл окъуна ол область съездге 
къатышханды. Экинчи жыл – 
1924 жылда 22 июньда баргъан 
жыйылыуда аны ишине ыра-
зылыгъын билдиргенди. Алай 
а 1930 жылны ахырында бир 
къауум адам республиканы та-
матасына жазгъан тарыгъыуда 
Къасымны 60 десятина жери 
барды деп айтылады. Ызы бла 
аны «сёлеширге» Бетал Кал-
мыков чакъыргъанды. Андан 
сора Къасымны киши кёрме-
генди. Баям, аллай къагъытла, 
Гемуланы Ако бла шуёхлукъ 
жюрютгени да этгендиле аны 
оноуун.

1919 жылда Даутоков-Се-
ребряковну акъ аскерчилери 
ызларындан болгъанда, Бетал 
Калмыковну, Заракуш Мидов-
ну, Серго Орджоникидзени эм 
Сергей Кировну Элбайланы 
Хатуу подвалында букъдур-
гъанды. Ызларындан сюрюп 
келгенле – Сюйюнчланы Маш-
тай бла Къумукъ, сора эбизе 
Константин Чхеидзе билген-
диле ала анда болгъанларын, 
алай, юйню иесине намыс 
этгенден, къозгъамагъандыла. 
Сыйланып кетгендиле. Бетал 
Калмыков а ол кюн ыразы-
лыгъын айтып бошаялмай эди 
Хатуугъа. 

ЖАН КЪУТХАРЫУ
Алда Къасым тутулгъанда 

окъуна ангылагъандыла жаш-
ла аланы не сакълагъанын. 
Сора кичилери Асланны къа-
лай болса да къутхарыргъа 
сюйгендиле. Юйде оноу этип, 
аны ол кюнледе Нарсанада 
юйдегиси, къызчыгъы Этери 
бла солууда болгъан Серго 
Орджоникидзеге жибергенди-
ле. Хатуу къагъытында андан 

жашы Асланнга болушурун 
тилегенди. Ол уллу адам жаш-
ны кеси бла бирге Москвагъа 
алып кетгенди. Кеси бла бирге 
тутуп, медицина институтда 
окъургъа салгъанды.

Къарындашларыны тутул-
гъанларын, ёлтюрюлгенлерин 
да билмей тургъанды Аслан 
иги кесек заманны.  Ызы бла, 

ол уллу къыйынлыкъны кётю-
ралмай, аталары, аналары да 
ауушхандыла. Аны эшитгенде, 
Асланны эси аугъанды.

 
ТЮБЕШИУЛЕ

Энейланы Магометни юй-
юрю Москвагъа къачханын 
эшитген эди Аслан. Бир кюн, 
жашчыгъы Тимур ауруп, аны 
Асланны устазы профессор 
Лемкеге алып келген эди Ма-
гометни юй бийчеси, жылы 
ушакъ этгендиле ала. Артда уа 
Астраханьда заводда къолун 
алдыргъан Энейланы Тимурну 
анга – белгили врачха - Мо-
сквагъа келтирликдиле.

Сергей Миронович Киров 
Серго Орджоникидзеде къо-
накъда болгъанда, Хатууну, 
Къасымны юслеринден да 
ариу айтханын бир заманда 
унутмагъанды Аслан. Къалай 
унутурса?

Сталин бла уа Кремльни ко-
ридорунда, Орджоникидзеден 
чыгъып бара тюбегенди. Ол аны 
атын айтханына сейирсиннген 
эди таулу жаш. «Ол тюбешиу-
ден сора Сталин да, тюз атам, 
анам, къарындашларымча, 
мени тюшюме терк-терк келиу-
чю болгъан эди, – деп жазады 
эсгериулеринде Элбайланы Ас-
лан. – Аллай бир мистика, тасха 
кюч бар эди бачамада…»

 Башха къууандыргъан  тю-
бешиуле да болгъандыла аны 
жашауунда. 1939 жылда ин-
ститутну къызыл диплом бла 
бошагъанын белгилегенде 
ресторанда, ол Альпинистлени 
битеусоюз съездлерине келип 
тургъан Залийханланы Хусейге 
тюбегенди. Ол кюн билгенди 
анга Михаил деп къарындаш 

туугъанын да.
Экиге айланнган Магометни 

жашы, аскер лётчиклени учи-
лищесинде окъугъан Шамил  
келген эди бирде Асланнга 
къонакъгъа нёгерлери Тимур 
Фрунзе, Володя Микоян эм Ва-
силий Сталин бла. Жарсыугъа, 
Шамил 1944 жылда, Прибалти-
каны къоруулай, жоюлгъанды.

Аслан бир кере Москва-
да жолда бара тургъанлай 
аны аллын бир къарт адам 
тыйгъанды. Ол анга Алий деп 
къарындашыны атын айтып 
сёлешгенди.  Ол А лий бла 
бирге камерада тургъан Бело-
морканалда он жыл олтургъан 
Степан Пронин эди.

Стамбулда кезиулю конгрес-
сге баргъанлай, Асланны Сюй-
юнчланы Маштайгъа тюбегени 
сейир тюйюлмюдю? Анда бир 
ашханада шаурма ашап: «Биз-
ни таулу хычиннге уа жетмей-
ди», – дегенди тауча Аслан. 
Аны эшитип, ашхананы иеси: 
«Да кел, жууукъ бол, жашым. 
Хычинле да этербиз. Сен таулу 
жаш болурса?» – дегенди. Ол 
Маштай болгъанын Элбай улу 
артда таныгъанды.

Алай барып, Прагада уа ол 
Константин Чхеидзеге тюбе-
генди. Эки жол да КГБ-гъа 
ол затла белгили болгъан-
дыла, алай шуёху Хрусталев 

ол билдириулени башларын 
жапханды.

 
БЫЛЛЫМДА

 Профессор Лемкени бир 
къуллукъчугъа  къараргъа 
чакъыргъанларында Нальчик-
ге, Элбайланы Аслан аны бла 
келип, туугъан эли Быллымда 
болгъанды. Таулула кёчгюн-
чюлюкде эдиле. Ол мында 
ата-анасын, къарындашларын, 
тенглерин, сабий сюймеклиги 
Ахматланы Зулейханы да эсге 
тюшюрюп, таралгъанды. Лем-
кеге бир заманда Киров бла 
Орджоникидзе букъгъан под-
валны да кёргюзтгенди.

Толгъурланы келинлери Ду-
манланы Жанчыкъ ол заманда 
анда жашап болгъанды. Ол 
ёсдюргенди атадан-анадан 
да ёксюз къалгъан Шураны 
– Элбайланы Алийни къызын. 
Къонакъбайлыкъ да ол этгенди 
Москвадан келгенлеге. Аны 
баш иеси Толгъурланы Ахмат 
бла Элбайланы Алий – киеу 
къарындашла 1937 жылда бир-
ге жоюлгъандыла.

Ол айтханды Асланнга Му-
сабийни бла Мусосну Наль-
чикге базаргъа баргъанлай 
тутханларын, ызы бла Алийни 
бла  Ахматны тутаргъа къара 
машина келгенин да. Жанчыкъ 
сабийлени кесини тукъумуна  
Думановла деп жаздырып, 
алай сакълагъанды жанларын.

 
ЖАШАУ КЪЫЙМАТЫ

 Орджоникидзени юйюнде 
аны къаршы жууугъу, Нина де-
ген ёксюз къыз жашагъанды. 
Аслан аны бла юйюр къурап, 
Сеченов атлы академияда бел-
гили хирург, медицина илмула-
ны доктору болуп тургъанды. 
Уллу Ата журт урушну ал кюн-
леринден ахырына дери госпи-
тальда ишлегенди. Ала Тамара 
деп къыз ёсдюргендиле. Аны 
анасы эбизе тилге, атасы уа 
малкъарча юйретгендиле.

Тамара, Асланны туудугъу 
профессор Арчил Ревишвили 
да белгили аталарыны ызын 
тутхандыла. Ала медицина 
илмуда кёп белгилерча ишле 
этгендиле.

Элбайланы Аслан 1976 жыл-
да ауушханды. Ол жюреги ау-
руп, тёшек болгъанда, къызы 
излеп, табып, аны къарындаш-
ларындан туугъанланы чакъ-
ыргъанды. Ахыр кюнлеринде 
ол аны бла экиге айланнган  
Мусабийни жашлары Хаджи-
мусаны бла Жагъафарны, 
Мусосну жашы Ануарны, къа-
рындашы Шалукъну жашы 
Якубну кёргенди, ала бла кёп 
хапар айтханды. Къайтып, Якуб 
анга Чалманлада ёсген алма-
ладан, Быллымдан шаудан суу 
да келтиргенди. Ол бир кесекге 
болушхан эди Асланнга.

Къызы Тамара атасыны са-
бий шуёху Ахматланы Зулей-
ханы  да табып, атасыны ахыр 
кюнлерин жарытханды. Ти-
ширыу, сабий тенгини къолун 
къолуна алып, анга тауча ала 
бирге жырлаучу жырны айтхан-
да, эси кетип тургъан Аслан, 
кёзлерин ачып, аны къолун 
къысып, эшитгенин билдир-
генди.

Ма аллай жерлешлерибиз 
болгъандыла бизни. 

МУСУКАЛАНЫ Сакинат.

Элбайланы Хатуу-хажи юйдегиси бла.

 Жылла, адамла, къадарла  

Сур кезиулени желлери 
тынчлыкъ бермегенле

1885 жылда 14  майда, Нальчик округда Межевой бё-
люмню таматасыны алдан берилген къагъытына жууап 
эте, округну башчысы В. А. Браккер бегим этгеннге кёре, 
слобода Нальчикге келип, жер чеклени белгилеу комис-
сиягъа бир къауум къолайлы таулу къошулгъандыла. 
Аланы араларында Чегем ауузундан Элбайланы Хату 
да бар эди. Мени къарт аппам Хочуланы Чаука хажи да 
къатышханды ол жыйылыугъа. Ол адамланы къадарла-
рын тинте баргъаным къууандырмагъанды. Къарт аппамы 
беш жашы тутулгъандыла. Хатуугъа уа андан да аман 
кюн келгенди.

Нальчик шахар округну жер-жерли администра-
циясыны пресс-службасы билдиргеннге кёре, 

Таймураз Ахохов жангыртылгъан шахар китапха-
нада болгъанды. Аны бла байламлы оюмларын 

да билдиргенди.

Тин байлыкъ

Деменгили орус суратчы Илья Репинни чыгъарма-
ларына онтогъузунчу ёмюрню энциклопедиялары 
дейдиле. Кёп жылла озгъандан сора да аны Россей-
де аты айтылгъанлай турады.  Ара басмада устаны 
суратларыны юслеринден артыкъ белгили болмагъ-
ан шартланы эсгергенлей турадыла, биз да алагъа эс 
бургъанбыз.

ТЕКУЛАНЫ Хауа

,

Ауур атлетика

Июль Эрттен
намаз

 Кюнню 
чыкъгъан 
заманы

Тюш
намаз

Экинди 
намаз

Ашхам       
намаз 

Жассы               
намаз    

1 Орта кюн 02:38 04:31 12:20 16:23 19:50 21:55 

2 Байрым кюн 02:39 04:31 12:20 16:23 19:50 21:55 

3 Шабат кюн 02:40 04:32 12:20 16:23 19:50 21:54 

4 Ыйых кюн 02:40 04:33 12:21 16:23 19:49 21:53 

5 Баш кюн 02:41 04:33 12:21 16:24 19:49 21:53 

6 Геуюрге кюн 02:42 04:34 12:21 16:24 19:49 21:52 

7 Бараз кюн 02:44 04:35 12:21 16:24 19:48 21:51 

8 Орта кюн 02:45 04:35 12:21 16:24 19:48 21:50 

9 Байрым кюн 02:45 04:35 12:21 16:24 19:48 21:50 

10 Шабат кюн 02:47 04:37 12:21 16:24 19:47 21:49 

11 Ыйых  кюн 02:48 04:37 12:22 16:24 19:46 21:48 

12 Баш кюн 02:50 04:38 12:22 16:23 19:46 21:47 

13 Геуюрге кюн 02:51 04:39 12:22 16:23 19:45 21:45 

14 Бараз кюн 02:52 04:40 12:22 16:23 19:45 21:44 

15 Орта кюн 02:53 04:41 12:22 16:23 19:44 21:43 

16 Байрым кюн 02:55 04:42 12:22 16:23 19:43 21:42 

17 Шабат кюн 02:56 04:43 12:22 16:23 19:42 21:41 

18 Ыйых кюн 02:58 04:43 12:22 16:23 19:42 21:39 

19 Баш кюн 02:59 04:44 12:22 16:23 19:41 21:38 

20 Геуюрге кюн 03:01 04:45 12:22 16:22 19:40 21:37 

21 Бараз кюн 03:02 04:46 12:22 16:22 19:39 21:35 

22 Орта кюн 03:04 04:47 12:23 16:22 19:38 21:34 

23 Байрым кюн 03:05 04:48 12:23 16:22 19:37 21:33 

24 Шабат кюн 03:06 04:48 12:23 16:22 19:37 21:31 

25 Ыйых кюн 03:08 04:50 12:23 16:21 19:35 21:29 

26 Баш кюн 03:10 04:51 12:23 16:21 19:34 21:28 

27 Геуюрге кюн 03:11 04:52 12:23 16:20 19:33 21:26 

28 Бараз кюн 03:13 04:53 12:23 16:20 19:32 21:24 

29 Орта кюн 03:14 04:54 12:23 16:20 19:31 21:23 

30 Байрым кюн 03:16 04:55 12:22 16:19 19:30 21:21 

31 Шабат кюн 03:17 04:56 12:22 16:19 19:29 21:19 

2021 жылда  июльда беш ууахты намаз къылыуну заманы

КъМР-ни Муслийманларыны дин управлениясы.

Башкъортостанны Салават шахарында  23 
жыллары толмагъан жашланы араларында 
ауур атлетикадан Россейни  биринчилиги ёт-
генди. Анда Элбрус районну Олимпиадалы 
резервли спорт школуну сохтасы, спортну 
устасы Аслан Каскулов 73 килограммгъа 
дери ауурлукълары болгъанланы араларын-
да эм кючлюге саналгъанды.

Ол ауурлукъда 27 спортчу эришгенди. 
Аслан Каскулов эм кючлюлени къауумуну 
арасында демлешгенди. Ол, сермеп 138 
килограммны, тюртюп да 160 килограммны 
кётюрюп, барысын да озгъанды эмда алтын 
майдалгъа тийишли болгъанды. Аны трене-
ри Муаед Шаовду. 

 Анатолий ТАЛАЕВ.
СУРАТДА: Аслан Каскулов тренери бла. 

Тырныауузну «Геолог» 
спорт-саулукъландырыу 
комплексинде сабий-жаш 
тёлю спорт школну дирек-
тору болуп тургъан Сабан-
чыланы Расулну хурметине 
грек-рим тутушуудан тёрели 
битеуроссей турнир ётген-
ди. Ала быйыл бла жетин-
чи кере бардырыладыла.  
Алагъа Россей Федерация-
ны жыйырма субъектинден  
тюрлю-тюрлю жыл сан-
дагъы жашла къатышхан-
дыла. Киргизиядан да бир 
команда келгенди. 

Турнирни къууанчлы ачы-
лыуунда анга къатышханла-
ны бла къараучуланы Элбрус 
районну администрациясы-
ны башчысыны къуллугъ-
ун толтургъан Сотталаны 
Къурман алгъышлагъанды. 
Ол Сабанчыланы Расулну 
битеу жашауу спорт бла бай-
ламлы болгъанын, ол бийик 

жетишимле болдургъан кёп 
спортчуну хазырлагъанын да 
чертип айтханды. Аны баш-
чылыгъында спорт школну 
аты къуру бизни республика-
да угъай, андан тышында да 
айтылгъанды, дегенди.

Эки кюнню ичинде Тыр-
ныауузну кюйюзюнде къаты 
кюреш баргъанды. Эриши-
улени бийик даражада ёт-
генлерине уа анга Россейни 
жаш тёлю биринчиликле-
ринде хорлагъанла бла алчы 
жерлеге чыкъгъанла къа-
тышханлары да шагъатлыкъ 
этеди.  Ма аллай къызыу 
сермешледе Къабарты-Мал-
къарны гёжефлери 13 саугъа 
алгъандыла. Дамир Коков а 
биринчи жерге чыкъгъанды. 
Экинчи уа Руслан Ортанов 
болгъанды. Ючюнчю жерге 
уа кеслерини ауурлукъла-
рында Хулчаланы Марат, 
Имран Бичоев, Идар Тохов, 

Балаланы Алий, Салим Ту-
хужев, Жаппуланы Ислам, 
Имран Хоконов, Азрет Мам-
бетов, Ёзденланы Заурбек, 
Адам Тухужев, Жеттеланы 
Алан тийишли болгъандыла.

Хорлагъанлагъа бла алчы 
жерлеге чыкъгъанлагъа 
кубокла, грамотала, май-
далла, ахча саугъала да 
берилгендиле. 

Командаланы келечилери 
бла спортчула турнир бийик 
даражада къуралгъанын 
белгилегендиле эмда аны 
ючюн Элбрус район админи-
страциягъа, физкультура эм 
спорт жаны бла комитетине, 
Байзуллаланы Юсюп атлы 
спорт школгъа да ыспас 
этгендиле.

Анатолий ТЕМИРОВ.
СУРАТДА: хорлагъанла 

бла алчы жерлеге чыкъ-
гъанла.                                   

КъМР-де ич ишле министр 
Василий Павлов Нальчикде 
УМВД-ны полициячылары 
этген бузукълукъла  бла 
байламлы тинтиуле барды-
рыргъа буйрукъ бергенди. 

Белгили болгъаныча, бый-
ыл 19 июньда кече право 
низамны сакълаучула, ол 
кезиуде ала къуллукъ этме-
гендиле, Нальчикде жама-
уат бирге солугъан мекям-
ладан бирине келгендиле. 
Ала, иш этип,  эр киши эмда 
аны танышлары бла даулаш 
ачхандыла.  Полициячыла 
инсан жалгъан документле 
бла хайырланнганы эмда  
машинасында къырал но-
мерлери эсепде болмагъ-

анлары бла терслегендиле.   
Ызы  бла ала следствие-

оператив къауумну чакъы-
рып, ишни андан ары бар-
дырмаз ючюн эр кишиден 
500 минг сом улутха изле-
гендиле. Ол унамагъандан 
сора уа следовательлеге 
эр кишини машинасында 
наркотикле болгъанларын 
айтхандыла. Алай жукъ да 
табылмагъандан сора уа 
эр киши  уу бла чулгъамны 
кырдыкга атханын кёргенле-
рине женгдиргендиле.

 Излеу жумушланы кезиу-
юнде следовательле поли-
мер чулгъамны тапхандыла. 
Тинтиуле бардырылып,  ол 
терсленнген эр кишиники 

болмагъаны ачыкъланн-
ганды. 

 УМВД-ны эки полици-
ячысына РФ-ни УК-сыны 
286-чы статьясыны 1-чи 
кесегине, 30-чу статьясыны 
3-чю кесегине эмда 159-чу 
статьясыны 3-чю кесегине 
кёре терслеу материалла 
ачылгъандыла. 

Аланы терсликлери тох-
ташдырылса, полициячыны 
атына кир къондургъанлары 
ючюн къуллукъларындан 
эркин этилликдиле. Аланы 
таматалары дисциплина 
жууапха тартыллыкъдыла.

ТОКЪЛАНЫ Фатима 
хазырлагъанды. 

КъМР-ни прокуроруну 
эсгертиулери бла саулукъ 
сакълау учрежденияланы 
жууаплы къуллукъчулары 
коронавирус жукъгъан ме-
диклеге страховой кезиу-
лени тинтгенде низамны 
сакъламагъанлары ючюн 
жууапха тартылгъандыла. 

Надзор ведомство Респу-
бликалы клиника больница-
да бла Катастрофаланы ме-
дицинасы эм терк медицина 
болушлукъ бериу арада   
коронавирус жукъгъанла-

ны багъыу бла кюрешген 
медиклеге страховой тё-
леуле къалай берилгенле-
рин, хакъны тёлеу жаны 
бла законла къалай толту-
рулгъанларын тинтгенди. 
Аны кезиуюнде   болжалла  
сакъланмагъанлары, низам 
бузулгъаны, ишден кетген-
леге хакълары заманында 
тёленмегени тохташдырыл-
гъанды. 

Законлагъа бузукълукъ-
ланы кетерир мурат бла 
прокурор учрежденияла-

ны оноучуларына тийишли 
эсгертиуле этгенди.  Ала 
тамамланнгандыла. Ол сан-
да Республикалы клиника 
больницаны эки ишчисине 
коронавирус жукъгъаны бла 
байламлы страховой тёлеу-
ле этилгендиле. Бузукълукъ-
ланы болдургъан жууаплы 
къуллукъчула дисциплина 
жууапха тартылгъандыла. 

ТИКАЛАНЫ Фатима 
хазырлагъанды.  

Россейни Къырал автоин-
спекциясына 85 жыл тол-
гъанына атап жолда жюрю-
уню инспекторлары Минги 
таугъа ёрлегендиле эмда 
аны тёппесинде байракъ 
орнатхандыла.

Бу къыйын жумушну тол-

тургъан къауумгъа жол-
патруль службаны энчи 
батальонуну командири 
полицияны подполковни-
ги Дмитрий Сухорученко, 
контроль-профилактика 
иш жаны бла бёлюмню та-
матасы полицияны майору 
Рамазан Лигидов, тамата 
къырал инспектор Рустам 
Кушхов  бла тамата инспек-
тор Светлана Березгова 
киргендиле. Аланы таугъа 
альпинистле Теммоланы 
Алибек бла Гулийланы Рус-
лан ашыргъандыла. 

Таула бла шагъырейлениу 

а Терс-Къолда 2650 метр 
бийикликде чучхурлагъа ёр-
леуден башланнганды. Ызы 
бла инспекторла Чегетге 
чыкъгъандыла, аланы жол-
лары Тонгуз-Орун кёлню, 
Адыл-Суу ауузну тийресинде 
баргъанды. 

 Танг атаргъа полициячы-
ла Минги тауну кюнбатыш 
тёппесине чыкъгъандыла. 
Мында ала Россейни, Къа-
барты-Малкъарны байракъ-
ларын орнатхандыла, РФ-ни 
МВД-сыны Къыралавтоин-
спекциясыны белгисин да 
салгъандыла. Къауумгъа 
киргенлени таулагъа ёрлеу 
сынаулары болмагъан эсе 
да, алагъа муратларына 
жетиширге полициячы чы-
ныгъыу болушханды. 

 
АБДУЛЛАХЛАНЫ 

Фатима  хазырлагъанды. 

КъМР-ни къырал Заповедни-
гини башламчылыгъы бла 

бардырылгъан «Къызыл китапны 
жаныуарлары» деген суратлау 
ишлени конкурсуну эсеплери чыгъ-
арылгъанды. Анга билим бериу уч-
режденияладан эмда экология би-
ригиуледен битеу да 250-ден артыкъ 
сабий къатышханды. Конкурсха тас 
бола баргъан эмда сагъынылгъан 
китапха тюшген жаныуарланы бла 
къанатлыланы суратларын ишлеп 
берирге керек эди.

Бюгюнлюкде адам улу эте баргъан 
ишлени хатасындан флораны бла 
фаунаны кёп тюрлюлери тас болур 
чекге жетгендиле. Аланы бирлерин 
а жаланда зоопарклада кёрюрге 
боллукъду ансы, табийгъатда не 
хазна тюбегин.

Алайды да школчула бу конкурсха 
бек сюйюп къатышхандыла. Иш-

леген суратларын бирлери окъугъан 
жерлеринде да туура этгендиле. 
Асламысы къанатлыланы кёргюз-
тюрге кюрешгендиле: чиллени, 

турнаны, къанкъазны, мыллыкчы 
эмда акъбаш къушланы. Сюлесин, 
къаплан, леопард дегенча жыртхыч 
жаныуарланы, андан сора бууланы 
суратлагъанла да болгъандыла.

Белгилеп айтханда, конкурсха къа-
тышханланы барыны да аны темати-
касын тындырыргъа къолларындан 
келгенди. Суратла ишлеу бла чекле-
нип къалмай, сабийле жаныуарланы 
эмда къанатлыланы юслеринден кёп 
тюрлю магъаналы информация да 
жазып бергендиле.

«Бу эришиулеге къатышырны 
аллында биз кесибизни шко-

лубузда тийишли конкурс бардыр-
гъанбыз. Заповедникге уа анда 
хорлагъанланы ишлерин жиберген-
биз. Дагъыда энчи дерс бардырып, 
сабийлеге къанатлыла бла жаныуар-
ла ол китапха не ючюн тюшгенлерин 
туура этгенбиз, аны жукъартыр 
амалланы юсюнден да сёлешген-
биз», - дегенди Огъары Жемталаны 
орта школуну устазы Занкишиланы 
Анжелика.

Нальчикде 28-чи номерли эмда 
Кахунда орта школланы келечилери 
Кирина Наталья бла Мокова Залина 
да конкурсну магъаналыгъын бел-
гилегендиле. Ол ёсе келген тёлюню 
табийгъатха аяулу кёзден къараргъа 
юйретиуге къошумчулукъ этгенин да 
чертгендиле.

Конкурсну ахырында Заповед-
никни энчи арасында сабийле 

ишлеген суратланы кёрмючюн къу-
рагъандыла. Ары келлик жаш тёлюге 
Къызыл китапха тюшген жаныуарла-

ны эмда къанатлыланы сакълауну 
юсюнден хапарлап турлукъдула.

«Бу ишге къатышханланы барына 
да сау болугъуз дейбиз, хорлагъан-
ланы да алгъышлайбыз! Заманла-
рын аямай сабийлени анга хазыр-
лагъан педагоглагъа, ата-аналарына 
да ыразылыгъыбызны билдиребиз», 
- дегенди Заповедникни башчысыны 
орунбасары Тогъузаланы Лейла.

УЛБАШЛАНЫ Мурат 
хазырлагъанды.

Къабарты-Малкъар къы-
рал аграр университетни 
«Бирлик»  волонтёр арасыны 
келечилери Нартанда школ-
интернатны окъуучуларына 
жандауурлукъ акция бардыр-
гъандыла. Анда, белгилиси-
ча, ёксюз къалгъан эмда ата-

Аслан Каскуловда – алтын майдал

Грек-рим тутушуу

Сабанчыланы Расулну хурметине – 
тёрели битеуроссей турнир

ПРОКУРАТУРА

Эсгертиуледен сора 
бузукълукъла кетерилгендиле

ПРАВО

Эркинликни багъасы – миллионну жарымы

Конкурс

Белгилеу

Муратларына жетиширге 
чыныгъыулукълары болушханды

ЖАНДАУУРЛУКЪ

Ёксюзлени кёллерин 
кётюргендиле

аналары атып кетген сабийле 
кечинедиле. 

Акциягъа «Миссия: зоо-
парк» деп атагъандыла. Нек 
дегенде,  волонтёрла сабий-
леге хазырлагъан ишле  Наль-
чикдеги зоопаркны жокълау 
бла бошалгъандыла. Анда уа,  
алагъа экологияны, табийгъ-
ат байлыкъланы, тас бола 
баргъан жаныуарланы бла 
къанатлыланы  юслеринден 
хапарлагъанлары бла че-

кленмей, билим бериу-ойнау 
квест да бардыргъандыла. 

Сабийле суратла ишлеп, 
тепсеп, кюлюп-ойнап, за-
манларын зауукълу ётдюр-
гендиле. Акцияны кезиуюнде 
бардырылгъан флешмобха 
къатышханлагъа уа волонтёр 
араны аты жазылгъан бууун-
лукъла берилгендиле. 

ОМАРЛАНЫ Мурат
 хазырлагъанды.

КъМР-ни Маданият министерствосу, Суратлау искусстволаны 
А.Л. Ткаченко атлы музейи, КъМР-ни халкъ чыгъармачылыгъыны 
методика арасы, Прохладный шахарны художниклерини «Ренес-
санс» биригиулери республикада жашагъанланы эм къонакъланы 
«Мени Кавказым – мени Ата журтум» деген кёрмючге чакъ-
ырадыла. Проект Къабарты-Малкъар Республиканы къуралыууну 
100-жыллыгъына аталып бардырыллыкъды.

Кёрмючню къууанчлы ачылыуу 2021 жылда 1 июльда 
16:00 сагъатда боллукъду. Бардырыллыкъ жери:  Суратлау 
искусстволаны А.Л. Ткаченко атлы музейи.

Билдириу

«Мени Кавказым – 
мени Ата журтум»


